Perak yakin dapat tanam 2.5 juta pokok tahun ini

TAMAN EAQ RIMBA KLEDANG SAIONG

SAARANI (tengah) bergambar selepas merasmikan Sistem EWS dan Kick-Off Program Penghijauan Malaysia |

Kempen Penanaman Pokok 100 Juta di Taman Eko Rimba Kledang Saiong, Ipoh semalam.

Perak yakin dapat tanam
2.5 juta pokok tahun ini

IPOH - Kerajaan Negeri Perak

yakin dapat menanam kira-kira
2.5 juta pokok tahun ini yang me-
lebihi sasaran dua juta pokok se-
tahun sebagaimana yang disasar-
kan sebelumini. -

Menteri Besar Perak, Datuk
Seri Saarani Mohamad berkata,
pihaknya sebelum ini meletak-
kan sasaran untuk menanam se-
banyak 10 juta pokok dalam tem-
poh lima tahun sejak 2021 atau
dua juta setahun.

“Pada 2021, kita telah menca-
pai sasaran menanam 2.17 juta
pokok dengan keluasan 5,568.01
hektar, manakala jumlah pena-

naman pada tahun lalu ialah 2.33

juta pokok dengan keluasan 6,152

hektar di seluruh negeri.

“Kita harap dapat melepasi

sasaran tersebut iaitu kira-kira
2.5 juta pokok pada tahun ini,”
katanya pada sidang akhbar
di Taman Eko Rimba Kledang
Saiong sini semalam pada Majlis
Perasmian Sistem Amaran Awal
Kepala Air (EWS) dan Kick-Off
Program Penghijauan Malaysia
Kempen Penanaman 100 Juta
Pokok bagi Tahun 2023 di sini se-
malam. :

Saarani berkata, sistem EWS
yang dibangunkan dengan pe-

runtukan RM800,000 daripada
Kementerian Sumber Asli, Alam
Sekitar dan Perubahan Iklim
bermatlamat untuk menjadikan
taman eko rimba sebagai sebuah
destinasi ekopelancongan yang
selamat, selesa dan kondusif.

Sistem ini telah siap dibina di
dua taman eko rimba di Perak ia-
itu di Taman Eko Rimba Kledang
Saiong dan Taman Eko Rimba
Lata Iskandar.

“Kemudahan ini secara tidak

‘langsung akan menarik minat .

pelancong domestik dan antara-
bangsa ke kawasan Taman Eko
Rimba tersebut,” ujarnya.




